
Аннотация. Мақолада Самарқанд вилоятида хизмат кўрсатиш 

соҳасининг ривожланиш ҳолати, унинг аҳамияти ва мазмуни ёритиб берилган. 

Мамлакатимиз аҳолисининг ўсиб бораётган эҳтиёжларини қондиришда хизмат 

кўрсатиш соҳасининг ҳамда уларнинг қатор соҳалар, тармоқлар билан турли 

кооперация ва интеграцияга киришига асосланиб юқори самарадорликка 

эришиши республикамиз иқтисодиёти олдида турган муҳим вазифалардан бири 

эканлигига эътибор қаратилган. Маълумотлар муаллифларнинг кузатишлари 

ҳамда чет эл адабиётларини таҳлил этиш асосида тузилди. 

Калит сўзлар: сервис, хизмат, хизмат кўрсатиш, маиший хизмат, хизмат 

сифати, хизмат соҳаси, алоқа хизматлари, коммунал хизмат, транспорт 

хизматлари, инновация, инвестиция, модернизация.  

Аннотация. В статье описывается состояние развития сферы услуг в 

Самаркандской области, ее значение и содержание. Обращается внимание на то, 

что одной из важнейших задач, стоящих перед экономикой страны, является 

достижение высокой эффективности удовлетворения растущих потребностей 

населения страны в сфере услуг и их интеграция в ряд отраслей и отраслей. 

Данные основаны на наблюдениях авторов и иностранной литературе, в которой 

приведена соответствующая информация.  

Ключевые слова: услуга, сервис, услуга, бытовое обслуживание, 

качество услуг, сфера услуг, услуги связи, ЖКХ, транспортные услуги, 

инновации, инвестиции, модернизация. 

Annotation. The article describes the state of development of the service 

sector in the Samarkand region, its significance and content. Attention is drawn to the 

fact that one of the most important tasks facing the country's economy is to achieve 

high efficiency in meeting the growing needs of the country's population in the service 

sector and their integration into a number of industries and industries. The data are 

based on the observations of the authors and foreign literature, which provides relevant 

information. 

Key words: service, service, service, consumer services, quality of services, 

service sector, communication services, housing and communal services, transport 

services, innovations, investments, modernization. 

Кириш. Хизмат соҳаси 

иқтисодиётнинг таркибий қисми 

сифатида мамлакатнинг ялпи ички 

маҳсулотини ишлаб чиқаришда 

бевосита иштирок этади. Ҳозирги 

кунда иқтисодий адабиётларда 

хизматлар соҳасининг чегаралари 

тўғрисида турли фикрлар мавжуд. 

Жумладан, ушбу соҳага маиший 

хизматлар, йўловчи транспорти 

хизматлари, алоқа хизматлари, турар 

жой коммунал хизматлари, таълим, 

маданият, санатория-

соғломлаштириш, ҳуқуқ соҳасидаги 

ижтимоий-иқтисодий функциялари 

бир-бирига ўхшаш хизматлар киради. 

Хизмат соҳаси биринчи галда 

бевосита иқтисодий-ижтимоий 

фаолият намоён бўлади: 

Бундай мураккаб иқтисодий 

муносабатларнинг содир бўлишини 

таъминлаш бевосита ушбу соҳада 

хусусий мулкнинг аҳамиятини 

оширишни таққозо этади. Демак, 

энди сервис соҳаси ривож топади. 

Унинг истиқболига тўхталишдан 

олдин шу сервис сўзи мазмунининг 

изоҳига тўхталсак. Чунки, сервис 

сўзининг маъносига турлича 

қарашлар мавжуд.  

Мавзуга оид адабиётларнинг 

таҳлили. «Сервис инглизча сервисе 

сўзидан олинган бўлиб, аҳолига 

маиший хизмат кўрсатиш» ни 

англатади.  Русча - ўзбекча луғатда 

«сервис – сервис (аҳолига хизмат 

кўрсатиш, хизмат)», деб кўрсатилган. 

Бошқа адабиётларда ҳам худи шундай 

таърифланган. Кўриниб турибдики, 

сервис сўзи хизмат соҳаси билан 

ҳамоҳанг, бир-бирига ўхшаш 

синоним сўзлардир. [Словар 

иностранных слов. -16- е из.,испр.-М.: 

Рус яз.. 1988 -461 Б. Русча-узбекча 

луғат. 2-том. Т.: 1984. – 410 Б.  

Қудратов Ғ.Ҳ., ПардаевМ.Қ., 

Абдукаримов Б.А. “Сервис ривожи – 

аҳолининг бандлигини таъминлаш ва 

фаровонлигини ошириш омили”.Т.: 

“Fan va tehnologiya” нашриёти, 2007. 

– 12 Б.] 

Хорижий адабиётларда қишлоқ 

жойдарида хизмат сифатини 

яхшилаш ва диверсификация қилиш 

масалалари кенг тадқиқ этилган. 

Жумладан, Ф.Котлер 

ҳаммуаллифлари билан “Service” 

кенгроқ таърифни таклиф қилади: – 

“Хизмат (Service) бир томоннинг 

бошқасига таклиф қилиши мумкин 

бўлган ҳар қандай фаолият ёки 

қулайлик. Сервис номоддий 

характерга эга ва мулкка эга бўлишга 

олиб келмайди (мулкни 

топширишга).” Бу нуқтаи назардан, 

“фаолият” ёки “қулайлик” 

терминлари ишлатилган. Охирги 

атама маҳсулотнинг моҳиятини, 

асосий, бошланғич маъносини, 

шунингдек “фойда”, “хизмат”, 

“устунлик” ва бошқаларни 

белгилайди. Пол Старки, Захара 

Батул, Eng Мухаммад Вакас Юнис, 

Аттек Ур Рехман, Мухаммад Сармад 

Али томонидан Покистоннинг 

қишлоқ жойларида олиб борилган 

таҳлилларга кўра, қишлоқ жойларида 

бошқа хизмат турларининг 

ривожланиши транспорт 

хизматларининг ривожланишига 

боғлиқ эканлиги таъкидлаб ўтадилар. 

Тадқиқот методологияси. 

Тадқиқотни амалга оширишда хизмат 

кўрсатиш ва истеъмол жараёнини 

кўрсаткичларини иқтисодий-

математик усуллар орқали таҳлил 

қилиш натижасида хулоса ва 

таклифлар шакллантирилган. Бундан 

ташқари илмий тадқиқотни амалга 

оширишда анализ ва синтез усулидан 

ҳам самарали фойдаланилган.  

Таҳлил ва натижалар. 

Ўзбекистон Республикаси Вазирлар 

маҳкамасининг “2022-2026 йилларда 

хизматлар соҳасини ривожлантириш 

дастури тўғрисида” ги қарорида 2022-

2026 йилларда хизмат кўрсатиш ва 

сервис соҳаларини 

ривожлантиришнинг асосий 

консептуал йўналишлари белгилаб 

қўйилган эди. Булардан келиб чиқиб, 

ҳамда «Ўзбекистон Республикасида 

хизмат кўрсатиш ва сервис 

соҳаларини ривожлантириш бўйича 

2022-2026-йилларга мўлжалланган 

дастур»га асосланиб мамлакатимизда 

хусусан вилоятларда хизматлар 

кўрсатиш ва сервис соҳасини 

ривожлантиришнинг асосий 

консептуал йўналишлари 

қуйидагилардан иборат бўлади: 

• хизматлар соҳасини 

ривожлантириш ҳисобига ялпи ички 

маҳсулотни кўпайтириш, унинг 

республика иқтисодиётидаги 

улушини 48,7 фоизгача етказиш; 

• 2026 йилга бориб қишлоқ 

жойларда хизматларни 1,8 бараварга 

ўстириш; 

• муҳандислик-

коммуникация, йўл-транспорт 

инфратузилмасини ривожлантириш, 

тармоқларда замонавий ахборот-

коммуникация технологияларини 

жорий этиш ҳисобига хизматлар 

соҳасини, таркибий ўзгартиришларни 

жадал ривожлантириш учун шарт-

шароитлар яратиш; 

• рақобат муҳитини 

шакллантириш, кичик ва хусусий 

тадбиркорлик субъектларини 

ривожлантиришга кўмаклашиш; 

• турли инновация 

хизматларини, янги алоқа 

воситаларини кенгайтириш; 

• аҳолининг 

телекоммуникация тармоқларидан 

фойдаланиш техник имкониятларини 

таъминлаш, улар асосида сифатли 

хизматлар кўрсатиш, телефон алоқаси 

ва телевидениенинг рақамли 

тизимларига тўлиқ ўтиш, 2026 йилга 

бориб алоқа ва 

ахборотлаштиришнинг республика 

иқтисодиётидаги улушини 2,5 

фоизгача етказиш; 

• энг янги электрон, тўлов 

технологияларини жорий этган ҳолда 

молия хизматларини 

ривожлантириш; 

• соғлиқни сақлаш соҳасида 

юқори технологияли хизматларни 

янада ривожлантириш; 

• мамлакатимиз хизматлар 

экспортини кўпайтириш учун ушбу 

соҳа корхоналарининг халқаро 

бозордаги хизматлар даражаси ва 

сифатини оширишга эришиш; 

• хизматлар кўрсатиш ва 

сервис соҳасида ишлайдиган 

кадрларни тайёрлаш, қайта тайёрлаш 

ва малакасини оширишни ҳар 

томонлама қўллаб-қувватлаш. 

Мазкур вазифаларнинг амалга 

оширилиши Самарқанд вилоятининг 

савдо ва умумий овқатланиш, 

транспорт тармоқлари ва маиший 

хизмат соҳасидаги иқтисодий 

кўрсаткичлар таҳлили асосида тадқиқ 

этилади. 

Маълумки, республикамиз 

ижтимоий-иқтисодий сиёсатида 

хизмат кўрсатиш соҳасини 

ривожлантиришга алоҳида эътибор 

берилмоқда. Буни Ўзбекистонда 

иқтисодиётни рақамли иқтисодиётга 

босқичма босқич ўтказиш йўлида 

қилинадиган ишлар натижасида 

кичик бизнес ва хизмат кўрсатиш 

соҳасини ривожлантириш энг устувор 

вазифа сифатида белгиланганлигида 

кўришимиз мумкин.   

1-жадвал  

Самарқанд вилоятида 2018-2022 йилларда хизмат кўрсатиш соҳаси ва 

тармоқларида хизматлар турлари бўйича ҳажми 

(млрд. сўм ҳисобида) 

№ Кўрсаткичлар 2018й 2019й 2020й 2021й 2022й 

2018-

2022 

йиллард

а ўсиш, 

(%) 

1 
Жами хизматлар, шу 

жумладан: 
1694,1 2814,7 3978,4 4601,2 5249,9 

3,74 

марта 

2 
Савдо ва умумий 

овқатланиш 
366,3 501,4 806,5 1210,2 1405,1 

3,61 

марта 

3 Транспорт 105,3 153,7 214,2 287,7 364,6 
3,46 

марта 

4 
Алоқа ва 

ахборотлаштириш 
24,72 40,57 57,35 66,13 70,4 

2,85 

марта 

5 Молия 19,91 45,75 71,57 90,86 96,24 
4,83 

марта 

6 Сайёҳлик 2,5 9,819 15,56 13,14 8,2 
3,28 

марта 

7 Меҳмонхона хўжалиги 2,03 3,95 6,42 7,02 8,85 
3,85 

марта 

8 Коммунал хўжалик 114,96 162,98 202,62 232,13 269,97 
2,35 

марта 

9 Маиший хизмат 6,026 14,33 25,54 35,13 47,55 7,9 марта 

10 

Автомобил ва 

техникаларнинг 

таъмири 

14,28 13,74 22,48 31,46 44,4 
3,11 

марта 

11 Бошқа бозор хизматлари 109,2 435,1 490,6 524,4 627,0 
6,55 

марта 

Манба: Самарқанд вилоят статистика бошқармаси маълумотлари 

асосида ҳисобланган. 

1-жадвалдаги таҳлилий 

маълумотларга кўра, Самарқанд 

вилоятида жами хизматлар ҳажми 

2022 йилда 5249,9 млрд. сўмдан 

иборат бўлиб, бу кўрсаткич 2018 йил 

кўрсаткичига нисбатан 3,74 мартага 

ўсган. Шундан: савдо ва умумий 

овқатланишнинг умумий хизматлар 

ҳажмидаги улуши 2018 йилда 18,4% 

ни, 2022 йилда эса 21,6 %ни ташкил 

этган. Мазкур кўрсаткич 2018-2022 

йиллар мобайнида 3,61 баробар ўсган. 

Вилоятда энг юқори ўсиш суръати 

маиший хизмат кўрсатиш (7,9 марта), 

молия (4,83 марта) соҳаларига 

ҳиссасига тўғри келган. 

Вилоятда таҳлил этилаётган 

даврлар оралиғида юқори 

суръатларда ўсиш тенденцияси алоқа 

ва ахборотлаштириш, молия 

хизматлари, сайёҳлик хизматлари ва 

маиший хизмат соҳаларида 

кузатилган. Вилоятда жами хизмат 

турлари бўйича хизматлар 

хажмининг қишлоқ жойлардаги 

ҳиссаси 2018 йилда 48,0 %ни ташкил 

этган бўлса, бу кўрсаткич 2022 йилда 

53,0 %дан иборат бўлган. Лекин, 

кўрсатилаётган хизматларнинг аҳоли 

жон бошига нисбатан ҳисоблаганда 

қишлоқ жойларда шаҳарга нисбатан 

салмоғи анча пастдир. 

Ижтимоий, сиёсий ва 

жамоатчилик муаммоларини 

ҳудудларнинг иқтисодий 

салоҳиятини кўтармасдан, уларнинг 

барқарор ривожланишисиз ҳал қилиб 

бўлмайди. Ҳудудий сиёсат 

мақсадларига фақат иқтисодий 

жиҳатдан самарали бўлган 

лойиҳаларни амалга ошириш орқали 

эришиш мумкин. Хизматлар 

соҳасининг ривожланиш даражаси 

аҳолининг ҳудудий ва ижтимоий 

ҳаракатчанлигини, янги хўжалик 

ҳудудларини ўзлаштириш, ишлаб 

чиқариш самарадорлигини ва моддий 

маҳсулотлар истеъмолини оширишни 

таъминлайди. 

Самарқанд вилоятининг 2019-

2029 йилларга мўжалланган Давлат 

дастурида банд бўлмаган аҳолини, 

айниқса, қишлоқ жойларда иш билан 

таъминлаш, янги иш ўринларини 

ташкил қилиш, сервис соҳасини 

ривожлантириш ҳамда кенгайтириш 

мақсадида янги маиший хизмат 

кўрсатувчи корхона ва 

шохобчаларини қуриш кўзда 

тутилган. Вилоят аҳолиси 

заруриятини ўрганиб чиққан ҳолда, 

аҳолининг маиший хизматга бўлган 

еҳтиёжини қондириш мақсадида кўп 

маблағ талаб қилмайдиган, тез фойда 

келтирадиган нуқталарни ташкил 

қилиш режалаштирилган. Жумладан, 

аҳоли зич яшаётган жойларда 

сартарошхоналар, поябзал 

таъмирлаш, автомобилларга техник 

хизмат кўрсатиш, қишлоқ хўжалик 

техникаларини таъмирлаш, 

телеустахоналар, кийим тикиш ва 

таъмирлаш, транспорт хизматлари 

бўйича хизматларга эҳтиёж катта. 

Кўрилаётган даврда 

ресурслардан самарали фойдаланиш 

натижасида ҳудудлар бўйича 

Тошкент шаҳрида кўрсатилган бозор 

хизматлари жами ҳажмининг 

ўсишига таъсир кўрсатди. Ўтган 

йилнинг шу даврига нисбатан ушбу 

ҳудудда кўрсатилган бозор 

хизматлари ҳажми 15 132,6 млрд. 

сўмга ошди ва 65 308,8 млрд. сўмга 

етди. Шу билан бирга, нисбатан 

юқори кўрсаткичлар Тошкент (13 

740,2 млрд. сўм), Самарқанд (12 271,1 

млрд. сўм), Фарғона (11 280,0 млрд. 

сўм) ва Андижон (9 730,1 млрд. сўм) 

вилоятларида қайд этилди. 

1-расм. Ҳудудлар кесимида хизматлар ишлаб чиқариш (2019 йил 

январь-декабрь ойлари учун) 

Манба: Ўзбекистон Давлат статистика қўмитаси маълумотлари 

асосида тузилди (Ҳудудлар бўйича тақсимланмайдиган ҳажмларни қўшган 

ҳолда) 

Бугунги кунда мамлакатимизда 

ҳудудларнинг молиявий салоҳиятини 

юксалтириш ва унда хизматлар 

соҳасининг ролини оширишга 

қаратилган иқтисодийислоҳотлар 

изчиллик билан амалга оширилмоқда. 

2022-2026 йилларда Ўзбекистон 

Республикасини ривожлантиришнинг 

еттита устувор йўналиши бўйича 

тараққиёт стратегиясини амалга 

ошириш доирасидаги лойиҳалар бу 

борадаги ишлар кўламини 

кенгайтиради. 

Хулоса ва таклифлар. 

Самарқанд вилоятида маиший хизмат 

соҳаларини ривожлантириш 

ижтимоий-иқтисодий 

ривожланишнинг асосий 

йўналишларидан бири ҳисобланади. 

Чунки, хизмат кўрсатиш ва сервис 

соҳаларини ривожлантириш аҳоли 

фаровонлиги ва иш билан бандлик 

масалаларининг ҳал бўлишини 

таъминловчи муҳим омилдир.  

«2022-2026 йилларда хизматлар 

соҳасини ривожлантириш дастури»га 

кўра, 2026 йилга қадар хизматлар 

соҳасини жадал ривожлантириб, 

унинг ялпи ички маҳсулотдаги 

улушини 54,7 %фоизга етказиш, 

хизматларнинг янги, замонавий 

турларини жорий этиш, аҳолини, 

биринчи навбатда, қишлоқ жойларда 

одамларни иш билан банд қилиш 

муаммоларини ҳал этишдаги ролини 

ошириш чора тадбирлари кўзда 

тутилган. 

